
Ірі қараның дене бітімі мен сүт өнімділігі арасындағы байланыс үлкен маңызға ие және аталған топтағы ірі қара өсірілетін жағдайлар кешенімен анықталады. Сол себепті көптеген  ғалымдардың пайымдауынша малдардың типтік белгілері бойынша сұрыптау және бағалау үлесін көбейту қажет. Сүтті сиырлардың конституциясы мен экстерьеріне әсіресе желін сапасына деген қызығушылық тәжірибеге автоматтандырылған құралдарды кеңінен енгізу жағдайынан туындап отыр. Сиырдың сүттілігі оның тұқымына, азықтандыру жағдайына, күтіміне, жасына, қоңдылығына,  тірілей салмағына, сауылған мерзіміне және уақтылы саууына  байланысты келеді. Голштин тұқымы сүтті ірі қара мал ішінде әлем бойынша ең көп тараған тұқым болып табылады. Соңғы жылдары сүтті бағыттағы асыл тұқымды ірі қараның қорын ұлғайту мақсатында шетелден асыл тұқымды малды сатып алу ұйымдастырылуда, соның ішінде голштин тұқымы басымдылыққа ие. Голштин тұқымы жоғары сүт өнімділігімен және жаңа технологияларға бейімділігімен ерекшеленеді.

Зерттеу әдістемесі мен нысаны

Зерттеу нысаны ретінде Алматы облысының «Амиран-Агро» ЖШС алынды.  Қойылған зерттеу объектісі ретінде голштин тұқымының 60 бас сиырлары таңдап алынды.  Сиырларды аналог топтары бойынша үш топ топтастырылды: І топқа сервис – кезеңі 70 күнге дейінгі сиырлар (п = 20), ІІ топқа 71-100 күнге дейінгі (п = 20) және ІІІ топқа 101 күннен жоғары (п = 20). Рациондары нақты нормаларға сәйкес құрастырылды. Экстерьерлі - конституционалды ерекшеліктерін зерттеу көзбен бағалау әдісімен, әр мүшесін өлшеу әдісімен денесінің сызықтық және биіктік өлшемдерін алу арқылы, конституция типін А.В.Смирнов әдісімен анықталды, тірі салмағын шаруашылықтың сиырларды тіркеу кітапшасымен бонитировка ведомстынан және жеке-дара салмақтарын өлшеу арқылы алынды. 

Желінінің түрін, морфофункционалды қасиетін 2-3 лактация айындағы екі  тұқым сиырларының тұмса және ІІІ лактация сиырларынан, жалпы белгіленген методикалық нұсқаулық бойынша зерттелді. Желін және емшектерінің түрін көзбен, желінінің айналымын, алдыңғы және артқы емізіктерінің ұзындығы мен айналымын промерлері бойынша өлшеу құралдары арқылы анықталды. Сүт беру қарқындылығын сиыр сауу цехында секундомермен өлшеу арқылы анықталды. Сүт өнімділігін екі тұқым бойынша – ай сайын жүргізілетін бақылау сауымы арқылы, ақуыз бен майлылығын ай сайын жүргізілетін бақылау сауымы кезінде шаруашылықтың зертханасында « Лактан –1-4» қондырғысы арқылы анықталды. Жалпы 1 жылғы сүт өнімділігін шаруашылықтың бонитировка ведомстынан әр тұқым сиыры бойынша алынды. 

Зерттеу нәтижелері және оны талдау

Осыған сәйкес әкелінген голштин  тұқымы сиырларының сүт өнімділігі зерттелінді. Барлық жұмыстар сүтті табынның кешенінде шаруашылықта қалыптасқан жұмыстар тәртібі бойынша жүргізілді. Сүт өнімділігі сыртқы экстерьермен байланысты болғандықтан, оған көп көңіл аударған жөн. Ірі қара экстерьерін жете зерттеген ғалымдарға М.И. Придорогин, Е.А. Богданов, П.Н. Кулешов, Е.Ф. Лискун, И.Ф. Иванов жатады [3]. 

Малдың конституциясы мен экстерьері бойынша тұқым белгілерінің айқындылығын, өнім бағытына байланысты конституциялық типке сәйкестігі мен үйлесімді дамуы анықтайды. Көптеген ғалымдар сиырлардың экстерьерлік және жас ерекшеліктері сүт өнімділігін айқындай алады деп тұжырымдайды. Сол себепті әр түрлі жастағы сиырлардың негізгі өлшемдері алынды (кесте 1).

Кесте 1. Голштин сиырларының негізгі өлшемдері

	№
	Көрсеткіштер 
	І сауын маусымы
	ІІІ сауын маусымы

	
	
	M±m
	Cv, %
	M±m
	Cv, %

	1
	шоқтығының биіктігі 
	130 ± 0,79
	2,4
	136 ± 0,44
	1,2

	2
	құйымшағының биіктігі 
	133 ± 0,72
	2,2
	138 ± 0,60
	1,7

	3
	кеуде тереңдігі
	67 ±  0,35
	2,1
	69 ± 0,33
	1,82

	4
	кеуде ені 
	44 ±  0,6
	5,4
	45 ± 0,32
	2,66

	5
	жамбас жалпақтығы
	46 ±  0,52
	4,5
	48 ± 0,37
	2,93

	6
	дененің қиғаш ұзындағы 
	154 ± 0,75
	1,9
	164 ± 0,51
	1,2

	7
	кеуде көлемі 
	186 ± 0,59
	1,27
	191 ± 0,61
	1,2

	8
	жіліншік орамы
	18 ± 1,12
	1,5
	19 ± 0,34
	6,4

	9
	тірі салмағы, кг
	470± 12
	1,3
	580 ± 16   
	2,5


Кесте нәтижелері көрсеткеніндей, дененің қиғаш ұзындығы мен шоқтығының биіктігі бойынша 10 см мен 6 см - ден сәйкесінше айырмашылық анықталды. Бұл көрсеткіштер сиырлардың жас ерекшеліктеріне байланысты бұл заңдылық болып есептеледі. Ірі қараның дене бітімі мен сүт өнімділігі арасындағы байланыс үлкен маңызға ие және аталған топтағы ірі қара өсірілетін жағдайлар кешенімен анықталады [4]. Сол себепті көптеген  ғалымдардың пайымдауынша малдардың типтік белгілері бойынша сұрыптау және бағалау үлесін көбейту қажет. Сүтті сиырлардың конституциясы мен экстерьеріне әсіресе желін сапасына деген қызығушылық тәжірибеге автоматтандырылған құралдарды кеңінен енгізу жағдайынан туындап отыр. Зерттеліп отырған ірі қара топтарының желіндерінің морфофункционалдық ерекшеліктері нәтижесінде олардың машиналық саууға жарамды екені анықталды. Сиырлардың негізгі массасының желіндері ванна тәрізді, дөңгелек және тегене тәрізді формалы болды.

Сиырлардың сүт өнімділігі - сауым маусымында алынатын сүттің мөлшері мен сапасына байланысты. Сүт өнімділік тұқым қуалайтын және тұқым қуаламайтын факторлардың әсеріне тәуелді болып келеді. Оларға сиырлардың тұқымы, азықтандыру және бағу жағдайы, жасы және басқа факторлар жатады. Бүгінгі таңда Қазақстан Республикасы бойынша 8759000 тонна сүт өндіріліп, халық сапалы табиғи сиыр сүтімен қамтамасыз етіліп келеді. Сүт өнімділігін анықтау мақсатында жалпы табыннан І және ІІІ сауым маусымы бойынша 8 сиырдан іріктелініп алынды. Жүргізілген есептеулер қорытындысы 2-ші кестеде келтірілді.   

Кесте 2 - І және ІІ сауым маусымы бойынша сиырлардың сүт өнімділігі

	№
	Сауым маусымы
	І сауым
	ІІІ сауым

	1
	Сауын маусымындағы сүт мөлшері, кг
	5150
	5560

	2
	Сүт майлылығы, %
	3,57
	3,62

	3
	Ақуыз мөлшері, %
	3,04
	3,26

	4
	Лактоза, %
	4,66
	4,78

	5
	Құрғақ зат (СОМО), %
	11,5
	12,0


Кестедегі келтірілген деректер бойынша ІІІ сауым маусымының көрсеткіштері І сауым маусымына қарағанда жоғары болып келеді. Нақты айтар болсақ сауым 410 кг, сүттің майлылығы 0,05 %, ақуызы 0,22 %, сүт қанты 0,12 %, құрғақ зат 0,5 % жоғары.       

Зерттеу нәтижесінде сүттілік сиырлардың жасына қарай өзгереді. Бірінші және екінші бұзаулаған сиырлардан сақа сиырлармен салыстырғанда сүт 15 - 30% кем шығарады. Сиырлар сүттілігінің өзгергіштігі оның азықтандыру жағдайына, жетілгіштігіне, дене бітімінің мықтылығына байланысты. Сүт өнімділігі сонымен қатар сиырдың тірілей салмағына да байланысты. Бұл көрсеткіш малдың жалпы жетілгендігін көрсетеді. Сиырдың тірілей салмағы мен сүттілігі арасында өзара байланыс бар екендігі анықталған. Егер сиырдың сүтті малға тән дене бітімі, тұлғасы сақталса, тірілей салмағы өскен сайын оның сүттілігі де көтеріле түседі. Профессор С.А. Рузский сиырдың тірілей салмағы мен сүттілігінің арасында айнымалы байланыс бар екендігін де анықтады. Сиырдың салмағы артқан сайын, белгілі бір шамаға дейін сүттілік көтеріледі де, одан әрі тірілей салмақ қанша артқанмен сүттілік мөлшері өспейді. Ғалымдардың айтуынша, сиырдың сауым маусымындағы сүттілігі өзінің тірілей салмағынан 8-10 есе артық болғаны дұрыс. 

Сүт бағытында өсірілетін асыл тұқымды голштин сиырларын зерттеу барысында жоғары сүт өнімділік қасиетін көрсеткенін атап кетуге болады. Майлылығын, ақуыз мөлшерін, сүт қантын және құрғақ затты анықтағанда кейбір айырмашылықтар байқалды. Зерттеу нәтижелеріне сүйеніп, Қазақстанның оңтүстік – шығыс аумағында өсірілетін голштин тұқым сиырларының сүт өнімділігі толық құнды азықтандыру мен күтіп-бағу жағдайында әр сауым маусымы сайын ұлғаятынын болжамдауға болады. 

